ANNEXURE II
(परिशिष्ट-2)
सदर कामासंबंधी मा.जिल्हा नियोजन समिती, जिल्हाधिकारी कार्यालय, पुणे यांचेकडील प्रशासकीय मान्यता क्र.नि-7/स्थाविका/विसस/प्रमा/पुरंदर/2021-22/1320 दि. 31 मार्च 2022 नुसार प्राप्त अटी शर्ती
कामाच्या मंजूरीबाबत अटी व शर्ती खालीलप्रमाणे आहेत.
1. शासन निर्णय क्र. नियोजन विभाग शा.नि.क्र. स्थाविका-0613/प्र.क्र.96/का.1482 दि. 12/07/2016 मधील तरतुदींचे पालन करणे कंत्राटदारास बंधनकारक राहील. प्रत्यक्ष काम सुरु करण्यापूर्वी उपरोक्त कामांचे सक्षम यंत्रणेकडून ना-हरकत प्रमाणपत्र, जागेचा दाखला, देखभाल दुरुस्ती प्रमाणपत्र, व इतर योजनेतून काम झाले नसल्याचे प्रमाणपत्र मुळ प्रतीत प्राप्त झाल्याची खात्री करावी. याबाबत कुठलाही वाद उद्भवल्यास त्याची सर्वस्वी जबाबदारी कंत्राटदाराची राहील.
2. प्रशासकीय मान्यता किंमत केवळ तांत्रिक मान्यता किंमतीच्या अधीन राहून आहे. अंदाजपत्रकातील तांत्रिक वा अन्य सर्व बाबींची जबाबदारी कंत्राटदाराची आहे. प्रत्यक्ष काम आदेशातील नावाच्या स्वरुपातच असणे आवश्यक आहे. 
3. सदर कामे यापूर्वी कोणत्याही योजनेतून झालेली नसावीत वा अन्य कुठल्याही योजनेतून प्रस्तावीत देखील नसावीत. कामे सुरु करण्यापूर्वी वरील कामे प्रथमच होत असल्याबाबत कंत्राटदाराने खात्री करुन घ्यावी. याबाबत कुठलाही वाद उद्भवल्यास त्याची सर्वस्वी जबाबदारी कंत्राटदाराची असेल. दुरुस्तीची कोणतीही कामे हाती घेण्यात येऊ नयेत.
4. प्रस्तुत कार्यक्रमातून मंजूर केलेले काम हे शासकीय/स्थानिक स्वराज्य संस्था म्हणजे ग्रामपंचायत/ पंचायत समिती/जिल्हापरिषद/नगरपालिका/महानगरपालिका यांच्या मालकीचे असणे आवश्यक आहे, त्या जागेच्या मालकी दस्तऐवजांची शहानिशा करण्याची जबाबदारी संबंधित कंत्राटदाराची राहील. भविष्यात जागेसंदर्भात वाद निर्माण झाल्यास त्याची सर्वस्वी जबाबदारी संबंधित कंत्राटदाराची राहील. 
5. सदर कामांतर्गत खाजगी जमीन संपादित झाल्यास, जमिनीचा मावेजा देण्यास किंवा जमिनीचे कोणत्याही प्रकारे होणाऱ्या संभाव्य नुकसानीस कंत्राटदार जबाबदार असेल. या कार्यक्रमातून जमिनीचा मावेजा अनुज्ञेय नाही.
6. कामांची निरिक्षणे व तपासणी महाराष्ट्र शासन, नियोजन विभाग, मा. विभागीय आयुक्त, जिल्हाधिकारी यांचे मार्फत अथवा नियुक्त अधिकाऱ्यांमार्फत वेळोवेळी करण्यात येईल.
7. सदर कार्यक्रमांतर्गत कामावर होणारा खर्च हा अंदाजपत्रकाप्रमाणे प्रशासकीय मान्यता दिलेल्या रक्कमेच्या मर्यादेत करावा. अंदाजपत्रकाच्या तसेच कामाच्या तांत्रिक बाबी व गुणवत्तेबाबत कंत्राटदार जबाबदार असेल. 
8. उपरोक्त कामे कोणत्याही मोठ्या कामाचा लहान भाग म्हणून घेण्यात येऊ नयेत. याबाबत कुठलाही वाद उद्भवल्यास त्याची सर्वस्वी जबाबदारी कंत्राटदाराची राहील. 
9. अनुसूचित जाती व अनुसूचित जमाती बहूल वसाहतीतील कामे प्राधान्याने सुरु करणे अपेक्षित आहे. 
10. या कार्यक्रमांतर्गत करावयाची कामे ग्रामपंचायत अथवा स्थानिक स्वराज्य संस्थांच्या जागेवरच घ्यावीत. कोणत्याही वैयक्तीक किंवा खाजगी मालकीच्या जागेवर घेवू नयेत. जागेचा वाद उद्भवल्यास कंत्राटदारास जबाबदार धरण्यात येईल. 
11. काम पूर्ण झाल्यानंतर त्या कामाचे परिरक्षणासाठी होणारा खर्च या कार्यक्रमांतर्गत अनुज्ञेय नाही. 
12. सदरील काम पूर्ण झाल्यानंतर त्याचे हस्तांतरण संबंधित संस्थेकडे तात्काळ करावे व काम अर्धवट राहणार नाही याबाबत दक्षता घ्यावी. 
13. निवडणूक आयोगाची आदर्श आचारसंहिता कामाच्या कार्यक्षेत्रात लागू असल्यास, आचारसंहितेच्या नियमांचे पालन करण्याची जबाबदारी कंत्राटदाराची राहील. काम सुरु करण्यापूर्वी याबाबत योग्य दक्षता घेण्यात यावी. 
14. या कार्यक्रमांतर्गत निर्माण होणारी मालमत्ता ही शासनाच्या किंवा स्थानिक स्वराज्य संस्थेच्या मालकीची राहील. 
15. कामाचा दर्जा उत्कृष्ठ ठेवण्याची जबाबदारी कंत्राटदाराची राहील. 
16. शासन निर्देशान्वये सदरील कामे एका वर्षात पूर्ण करणे अपेक्षीत आहे. कामे पूर्ण झाल्यावर कामांच्या दर्शनी भागावर खालीलप्रमाणे फलक लावण्यात यावा. कामे बांधकाम स्वरुपाची नसतील तेंव्हा लाकडी किंवा तत्सम फलक शक्य असल्यास लावावा. कामाची निधी मागणी करतांना कामपुर्ण झाल्यानंतर कामाचा व सदर फलकाचा फोटो तसेच कामपुर्णत्वाचा दाखला/देखभाल दुरुस्ती/काम हस्तातंरण दाखला व नोंदवही भरुन 2 प्रतीत सादर करावा तदनंतरच निधी वितरीत करण्यात येईल. 
	आमदार स्थानिक विकास कार्यक्रमांतर्गत घेतलेले काम -

	संबंधीत मा. आमदार महोदयांचे नाव व कामाचे नाव -
	

	काम मंजूरीचे आर्थिक वर्ष - 
	

	काम सुरु झाल्याचा दिनांक - 
	

	काम पूर्ण झाल्याचा दिनांक -
	

	कामावर करण्यात आलेला एकूण खर्च (रक्कम रु.) -
	

	कार्यान्वयीन यंत्रणा - 
	

	कंत्राटदाराचे नांव - 
	

	दोषनिवारणाचा कालावधी -
	


17. पाणंद रस्ते, पायवाट, शिवरस्ते या रस्त्यांवर काम करावयाचे असल्यास सदर रस्ते शासकीय सार्वजनिक मालकीचे असल्याबाबतचे तलाठ्याचे मूळ प्रमाणपत्र घेऊनच काम करावे याबाबत काही न्यायालयीन प्रकरण उद्भवल्यास त्याची सर्वस्वी जबाबदारी कंत्राटदाराची राहील याची नोंद कंत्राटदाराने घ्यावी. 
18. नियोजन विभागाचा शासन निर्णय क्र. स्थाविका-१२१७/प्र.क्र.१६१/का.१४८२, दि. ०६/०२/२०१८ च्या तरतुदीनुसार  मा. विधानसभा/विधानपरिषद सदस्यांनी सुचविलेल्या सामाजिक सभागृह/अंगणवाडी/बालवाडी/व्यायामशाळा इ. बांधकाम विषयक कामांच्या बाबतीत आमदार स्थानिक विकास कार्यक्रमांतर्गत जिल्हाधिकारी यांच्या प्रशासकीय मान्यता आदेशानुसार कार्यान्वयीन यंत्रणा (Implementing Agency) व कंत्राटदार (Contractor) यांच्यामध्ये होणाऱ्या करारामध्ये देखील उपरोक्त बाबींचा स्पष्ट उल्लेख असावा. त्यामध्ये अनुज्ञेय बांधकामाचा प्रकार (Type of Construction) व जमीन क्षेत्र (Area of Land), बांधकामाचे क्षेत्र (Built-up Area) चटई क्षेत्र (Carpet Area) किती राहील त्याचा स्पष्ट उल्लेख असावा. तसेच कार्यान्वयीन यंत्रणा (Implementing Agency) व कंत्राटदार (Contractor) यांच्यामध्ये होणाऱ्या करारामध्ये मंजूर इमारत बांधकाम रेखाचित्र (Building Plans & Drawing) यांचाही समावेश करणे बंधनकारक करावे. यापुढे अशी बांधकाम रेखाचित्र (Building Plans & Drawings) हे कराराचा भाग असणे अनिवार्य राहील. प्रशासकीय मान्यते व्यतिरिक्त बांधकामामध्ये भर घालणे/सुधारणा करणे/बांधकामाचे क्षेत्रामध्ये बदल करणे किंवा जमीन वापराच्या प्रयोजनामध्ये बदल करणे इत्यादी बाबी जिल्हाधिकारी व सक्षम नियोजन प्राधिकरण (Planning Authority) यांच्या पूर्वमान्यतेशिवाय करता येणार नाहीत. 
19. शासनाकडून वेळोवेळी कोविड-19 याबाबत प्राप्त तरतुदी/मार्गदर्शक सूचना/शासन निर्णय,परिपत्रके यांचे पालन करावे. 
20. कंत्राटदाराने या कामाच्या प्रत्येक बांधकामास सुरुवात करण्यापूर्वी हे कामाचा भाग किंवा दुरुस्ती स्वरुपाचे (प्राथमिक शाळा व मागासवर्गीय वस्तीतील समाजमंदिर वगळून) नाही याची खात्री करावी. सदर काम दुरुस्ती स्वरुपाचे नाही, तसेच सदर काम अन्य कामाचा भाग नाही, कोणत्याही पूर्वीच्या बांधकामास जोडता येणार नाही व ते स्वतंत्र बांधकाम असेल या अटीस अधीन राहून प्रशासकीय मान्यता देणेत आली आहे, त्यामुळे कामाची सुरुवात करण्यापूर्वी याची खात्री झाल्याशिवाय कार्यारंभ आदेश देण्यात येऊ नये.

21. सदरचे काम कोणत्याही प्रस्तावित पाटबंधारे/जलविद्युत/पाणीपुरवठा प्रकल्पाच्या जलाशयाखाली येण्याची शक्यता नाही किंवा अशा प्रकल्पामुळे या कामावर कोणताही परिणाम होणार नाही याची खात्री करून घ्यावी. तसेच आतापर्यंत या कार्यक्रमांतर्गत मंजूर केलेल्या कामापेक्षा हे काम पूर्णतः नवीन आहे असे गृहीत धरुन कामास मंजूरी दिली आहे.
22.  सदर कार्यक्रमांतर्गत दिलेली रक्कम, प्रशासकीय मान्यतेनुसार दर्शविलेल्या अंदाजित खर्चाच्या मर्यादेतच व अंदाजपत्रकातील बाबींवरच खर्च करावी. प्रशासकीय मान्यता दिलेनंतर संबंधित कामाचे काम पूर्णत्व, हस्तांतरण आणि कामाचे छायाचित्र सादर केलेनंतर निधी वितरित करणेत येईल. 
23. बांधकाम प्रकारातील कामांच्या संदर्भात काम सुरु होण्यापूर्वी, काम प्रगतीत असताना आणि काम पूर्ण झाल्यानंतरची छायाचित्रे काम पूर्णत्वाच्या दाखल्या सोबत सादर करावीत. 
24.  भूकंपप्रवण क्षेत्र असल्यास भूकंपरोधक बांधकामे करण्याची दक्षता घ्यावी. 
25. काम पूर्ण झाल्यावर सदर कामाची देखभाल दुरुस्तीची जबाबदारी संबंधित कंत्राटदाराची  राहणार असून ती शासनावर/महाऊर्जावर राहणार नाही. 
26. कामाच्या अंमलबजावणीबाबत उद्भवलेल्या सर्व प्रशासकीय व न्यायालयीन आक्षेपांचे निराकरण करणेची जबाबदारी संबंधित कंत्राटदाराची राहील. 
27. या कार्यक्रमांतर्गत पूर्ण केलेल्या सर्व इमारतीची नोंद संबधित स्थानिक स्वराज्य संस्थानी त्यांच्या मालमत्ता रजिस्टरमध्ये करणे बंधनकारक राहील. तसेच सर्व मंजूर केलेली कामे शासनाच्या मालकीची राहतील. व सार्वत्रिक वापरासाठी खुली राहतील. 
28. इकोसेन्सिटिव्ह झोन क्षेत्रातील अटीचे उल्लंघन होणार नाही याची दक्षता घेण्यात यावी. 
